
ОҚУШЫЛАРҒА ПАТРИОТТЫҚ ТӘРБИЕ БЕРУДІҢ ТИІМДІ ЖОЛДАРЫ

Өзектілігі:
 	Оқушылардың Отанға , туған жеріне, өзін қоршаған ортасына деген сүйіспеншілігін арттыру арқылы адамгершілік қасиеттерін қалыптастыру. Жеке тұлғаны өз елін құрметтеуге бастауыш сыныптан бастап баулу. 
Мақсаты:
Жас ұрпақ бойында патриоттық тәрбиені қалыптастыру, дамыту. Отанын, елін, жерін сүйетін, ұлтжанды азамат болуына ықпал ету. 
Күтілетін нәтиже:
Үздіксіз берілген тәрбие нәтижесінде елін, жерін, отанын, барлық ұлттық құндылықтарын сүйетін ұлтжанды тұлға қалыптастыру. Оқушыларға патриоттық тәрбие беруде әдіс-тәсілдердің   тиімділігін саралау.
І. Кіріспе
Жалпыадамзаттық және ұлттық құндылықтар тұтас педагогикалық процестің 
өзегі бола отыра, тәрбие жұмысының барлық бағыттары арқылы өтеді.  Соның ішінде оқушыларға патироттық тәрбие берудің орны ерекше.
         .
Біз Тәуелсіз, құқықтық мемлекетте өмір сүріп жатырмыз. Тәуелсіз елдің негізгі құраушысы, болашақ тізгін ұстары ол -жас ұрпақ. Елбасымыз Нұрсұлтан Әбішұлы Назарбаев жаһандану заманында ұлттығымызды сақтап, «Мәңгілік Ел» болып қалу үшін жас ұрпақ бойында ұлттық болмыс пен патриоттық сезімді мықтап қалыптастыру керектігін үнемі назарда ұстауда.  Елбасымыздың «Мәңгілік Ел» жалпыұлттық идеясы мен «Рухани жаңғыру» бағдарламасының өзегінде де өскелең ұрпақ жүрегіндегі отаншылдық сезім көрініс тауып жататыны белгілі.   
Мен бұл тақырыпты алуымның себебі қоғамның әлеуметтік даму жағдайында балаларға патриоттық тәрбие берудің жүйесін айқындай отырып, еліміздің бейбітшілігі мен егемендігін сақтауға, азаматтық, патриоттық, өзіндік сана-сезімді дамытуға ықпал ететін тұлғаны қалыптастыруға бағыттау болды. Сонымен қатар, өзім жұмыс атқарып отырған Абай атындағы №33 орта мектебінде алыс-жуықтағы шетелдерден тарихи отаны Қазақстан Республикасына қоныс аударған қандастарымыздың  балаларының көптеп оқуы, менің аталған тақырыпқа көбірек көңіл аударып жұмыс жасауыма түрткі болды. 
 Өздеріңізге өз тәжірибемнен «Оқушыларға  патриоттық  тәрбие  берудің  тиімді жолдары» тақырыбында 4 жыл қатарынан сынып жетекшілік міндетін атқару кезінде  жүргізген жұмыстарымды , іс-тәжірибемді  жазып отырмын. Патриоттық тәрбие- түйінді  мәселелері көп, мұғалімнің кәсіптік шеберлігін, көп ізденуді талап  ететін тәрбие бағыттарының бірі . Патриоттық тәрбие беру бағытындағы  жүргізілетін жұмыстың түрлерін шығармашылықпен  түрлендіріп, дамыта отыра пайдалану өз нәтижесін берді.






        Патриоттық сезім, адамгершілік – жеке бастың, ұлттың, Отанның мақтанышы деп -, бекер айтпаған.     Бастауыш сынып оқушыларын  ұлтжандылыққа тәрбиелеу мақсатында еліміздің болашақ ұрпағын елін, жерін, ана тілін сүйетін қадірлейтін, үлкенге құрмет, кішіге ізет, көрсете білетін қасиеттерді бойына сіңіре отырып, балаларға патриоттық тәрбие беру мақсатында ,сабақ беретін және жетекшілік ететін 3«А» сыныбында   тәрбиелік маңызы бар іс- шаралар жүргізу арқылы көңіл бөлемін.«Менің қалам осындай» атты сурет көрмелері, туып өскен жеріміздегі өлкетану мұражайына саяхаттар ұйымдастырылып, отырады.Осы іс-шаралар нәтижесінде оқушылардың патриоттық сана –сезімдерін қалыптастыру арқылы өз Отанына, туған жеріне деген сүйіспеншілігі оята отырып,өз мақсатыма жеттім.  
      Оқушыларды адамгершілік, отансүйгіштікке тәрбиелеу жұмыстарын олардың ана тілдерін мемлекеттік рәміздерін құрметтеу, өз туған қаласының тарихын, оның көркем жерлері, мәдениеті, қаһармандары туралы білімдерін қалыптастыруда «Ер есімі ел есінде», «Елімнің бақытын тербеткен Тәуелсіздік», «Сайыпқыран сарбаздар», «Мемлекеттік тіл − менің тілім!» атты ертеңгіліктер өткіздім. Ондағы мақсатым:тәрбиеленушілердің ойында елжандылық сезімін қалыптастыра отырып, туған елі мен жеріне деген сүйіспеншілігін тәрбиелеу, тіліміз бен тарихымызға құрметпен қарауға тәрбиелеу.Нәтижесінде:оқушылар бойында патриоттық сана сезімдері қалыптасып туған жерге деген қамқорлық, рәміздерге деген құрмет, өз елінің һақармандарын мақтан ететін  тұлға болып қалыптасуда. Оқушылар «Туған жер», «Менің Қазақстаным», «Менің Отаным» атты шығарма, өлеңдер жазып, Астананың, рәміздердің суреттерін салды. Сонымен бірге сынып сағаттарында оқушылармен бірге топтық жұмыстарда  «Менің Отаным - Қазақстан», «Отаным - бақыт ордасы», «Біз Отаншыл баламыз» атты  буклеттер,плакаттармен  үнемі толықтырылып отырамыз.
Жеке тұлғаны тәрбиелеу, бала бойына өз елінің ажырамас бір бөлігі ретінде саналылықты қалыптастыру, адамгершілікті, руханилықты, патриотизмді және ұлттық мәдениетті құрметтеу сезімдерін тәрбиелеу.  Қазақстан Республикасының Мемлекеттік рәміздерді құрметтеу – әрбір азаматтың міндеті. Сабақ беретін сыныбымда  рәміздер күніне байланысты жыл сайын    «Мемлекеттік рәміздер мақтанышым» тақырыптарында тәрбие сағаттары өткізіп отырамын. Мақсаты: Патриоттық тәрбие беру арқылы баланың патриоттық сезімдерін ояту.     Сол себепті өз жұмысымда оқушылардың   рәміздер туралы білімдері   қаншалықты деңгейде екенін білу үшін, өткізген іс-шаралардың қортындысы шығарып ,оқушылардан сауалнама алып отырамын.Мысалы рәміздер күніне байланысты өткізген сауалнаманың нәтижесі мынандай болды.
          
 
                                               
                                             1 сурет – сауалнама қорытындысы бойынша 
диаграмма

Бұл  сауалнаманың қорытындысы бойынша  оқушылардың жас ерешеліктеріне байланысты сұрақтарға жауап беру арқылы анықталды.   1  сыныпқа қарағанда ,2 сыныпта 3 % ,  3 сыныпта 3% өскендігі байқалады.
Біз Қазақстанның патриот азаматы екенімізді мемлекеттік рәміздерді осылай таныту арқылы   оқушылардың  өз елін мақтан ететін ұрпақ тәрбиелеу.
      Біздің тәрбиеміз ұрпағымызды әдепті, қайырымды, елгезек, еңбексүйгіш, адал және шыншыл, ұлтшыл, , халқына адал қызмет ететін ұрпақ тәрбиелеу. баланың ой-өрісін, көркем ойлау қабілетін, талғампаздығын арттыру.
      Ш.Әленұлы «Педагогика кітабында»: «Патриоттық тәрбиені сабақ процесінде де, сабақтан тыс тәрбие саласында да үзбей беру керек. Мектептің алға қойған ең негізгі мақсаты, маңызды міндеті де осы болмақ» деген еді. Шынында да, ұлтқа деген сүйіспеншілігі жоқ адамнан адамгершілікті де, сұлулықты да, мәдениетті күтуге болмайды.Ендеше,патриоттық тәрбие - тәрбиенің басты бағыттарының бастауы десек, қателеспейміз. Сонымен, патриоттық тәрбиені ұйымдастыруға мен мынадай жұмыс түрлерін ұймдастырып оқушылармен тәрбие сағаттарында өткіздім. «Көшбасшы... бұл кім?» тиімділігі: Білімі толық қамтылады, ұмытылған көптеген тарихты еске түсіреді.  Оқушыларды неге үйретеді : Еліне деген жауапкершілікке, жан – жақты оқушы болуға үйренеді. Нәтиже: Оқушыларға ой салынады, білімі анықталады, қызығушылығы артады, партиоттық сезімі күшейеді. «Ер есімі –ел есінде» Тиімділіг:тіл байлығы дамиды,ұлт жандылыққа, тәуелсіздікті бүгінгі өмірмен байланыстыра отырып мәнін ашауға үйренеді.Оқушылар неге үйренеді:елін,жерін сүюге, ұлт жанды болуға үйренеді. Нәтиже: ұлттық құндылықтарды бағалауға үйренеді. Осындай іс-шаралармен, тәрбие сағаттарын өткізу барысында қоныс аударған қандастарымыздың  балаларының жаңа ортаға,жаңа пән мұғалімдеріне үйренісіп , бір-біріне деген қарым-қатынасы жақсы болу мақсатына көптеген тренинг сабақтар өткізудемін. 
Сыныптың оқушыларымен  жыл бойы тәрбие сағаттарында    патриоттық тәрбиеге  байланысты дамыту жұмыстары жүргізіледі. 3 сынып оқушыларынан топтағы ұйымшылдықты анықтауға арналған  ,  сыныпқа бейімделулері ,  Отанға, ұлтқа деген сүйіспеншілік рухына дұрыс бағыттау үшін бұл ерекшеліктерді жақсы білу және оларды міндетті түрде бала санасына сіңіре білу қажеттігін  қызығушылықтарын анықтау мақсатында сауалнамалар жүргізіліп қорытындылар шығарылады. Соның бірі оқушылардың қаншалықты өз Отанына дегн сүйспеншілігі , өз елінің патриоты болуға, көркем әдебиет үлгілері арқылы оқушылардың патриоттық сезімдерін қалыптастыруға байланысты бірнеше рет жүргізілген сауалнама қорытынды бойынша төмендегі диаграмманы көрсетуге болады.                         
                  
2 сурет – сауалнама қорытындысы
Саулнама нәтижесінде , көркем шығарманы оқу-тәрбие үрдісінде бастауыш сынып оқушыларына патриоттық тәрбие беру мақсатында өз дәрежесінде   екенін көрсетті. Отан тақырыбына байланысты  сұрақтарға жауп беріп ,айтып бере алады. Сыныпта жүргізілген сауалнама нәтижесі бастауыш сынып оқушыларына патриоттық сезімді қалыптасқанын,Өз Отаны жайлы мағұлыматтар  білетінін көрсетті.
Еліміздің әр түкпірінен және алыс-жақын шет елден келген  оқушылардың Ұлттық сезімдерді патриотизм арнасына, Отанға, ұлтқа деген сүйіспеншілік рухына дұрыс бағыттау үшін бұл жүргізілген жұмыс түрлері , оқушылардың санасына сіңіре білу қажеттігін жүзеге асырдым деп ойлаймын.
Қорыта келгенде, осы жоғарыда баяндалғандай әдістерді пайдала отырып, оқушының көкейіне осындай іс-әрекеттерімен ой сала білсек, үлгі көрсетсек заманға сай , қоғамға керекті отансүйгіш патриот, елге қызмет ететін қайраткер тәрбиелейміз. Жас ұрпақты  осы бастан Отанына, атамекеніне шын берілгендік- патриотизм рухында тәрбиелеу мақсатында ,пікір алысу,тәрбие сағаттарын ,сауалнама өткізсем, болашақта  мұнан да мазмұнды жұмыстармен толығады деп ойлаймын.
Кез –келген елдің бірлігі мен өркендеуі ұлттық тәрбие мен рухани құндылықтарды сақтағанда ғана мығым болмақ. Сондықтан баланың бойына мейірімділік, адамгершілік, әдептілік сынды қасиеттерді сіңіріп,туымызды жықпай,ұлан-байтақ жерімізді қорғайтын патриотты тәрбиелеу біздің міндетіміз болып табылады.Алдымызда осы құндылықты бойынасіңірген, Отансүйгіш, елі мен жерінің қамы үшін аябайтын, білімді иманды,еңбекқор ұрпақ тәрбиелеу, оларға бағыт беру міндеті тұрғанын әрдайым жадымыздан шығармауымыз керек. Осылайша болашақтың тұтқасын ұстар жасөрендердің бойына тәрбиенің құнды дәнегін қалыптастырып бойына сіңіру. Оқушылардың ізденімпаз, жаңалыққа жаны құштар, қоғамдық іс – шараларда белсенділікпен қатыса отырып шығармашыл болып қалыптасуына, туған тілінде сөйлеп, Отанын, туған елін, туған жерін сүйе білуге титтей де болса өз ықпалымды жасай алсам–ол менің үлкен жетістігім. Ал менің осы жетістігім келешекте жас ұрпақтың даму жолында зор үлесін тигеді деп сенемін.

